
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԵՎՐՈՊԱՅԻ ԽՈՐՀՐԴԻ ՄԻՋԵՎ ԵՐԵՎԱՆՈՒՄ ԵՎՐՈՊԱՅԻ ԽՈՐՀՐԴԻ ԳՐԱՍԵՆՅԱԿԻ ԵՎ ԴՐԱ ԻՐԱՎԱԿԱՆ ԿԱՐԳԱՎԻՃԱԿԻ ՄԱՍԻՆ» ՓՈԽԸՄԲՌՆՄԱՆ ՀՈՒՇԱԳՐԻ կնքման Առաջարկությանը համաձայնություն տալու մասին

Համաձայն «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի 10-րդ հոդվածի` Հայաստանի Հանրապետության կառավարությունը ո ր ո շ ու մ է.

Համաձայնություն տալ «Հայաստանի Հանրապետության կառավարության և Եվրոպայի խորհրդի միջև Երևանում Եվրոպայի խորհրդի գրասենյակի և դրա իրավական կարգավիճակի մասին» փոխըմբռնման հուշագրի կնքման առաջարկությանը:


Զեկուցող՝ Էդվարդ Նալբանդյան

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԵՎՐՈՊԱՅԻ ԽՈՐՀՐԴԻ ՄԻՋԵՎ ԵՐԵՎԱՆՈՒՄ ԵՎՐՈՊԱՅԻ ԽՈՐՀՐԴԻ ԳՐԱՍԵՆՅԱԿԻ ԵՎ ԴՐԱ ԻՐԱՎԱԿԱՆ ԿԱՐԳԱՎԻՃԱԿԻ ՄԱՍԻՆ» ՓՈԽԸՄԲՌՆՄԱՆ ՀՈՒՇԱԳՐԻ ԿՆՔՄԱՆ ԱՌԱՋԱՐԿՈՒԹՅԱՆԸ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Հայաստանում Եվրոպայի Խորհրդի գրասենյակի հիմնումը պայմանավորված է անդամ-երկրներում Եվրոպայի Խորհրդի ներկայության ապահովման վերաբերյալ Նախարարների Կոմիտեի CM/Res (2010)5 «Եվրոպայի Խորհրդի գրասենյակների կարգավիճակի մասին» 2010 թվականի հուլիսի 7-ին ընդունված որոշմամբ:  


Գրասենյակն, ըստ էության ոչ թե նոր մի կառույց է, այլ գալիս է փոխարինելու 2002 թվականից Հայաստանում գործող ԵԽ տեղեկատվական գրասենյակին և 2003 թվականից գործող ԵԽ Գլխավոր քարտուղարի հատուկ ներկայացուցչի ինստիտուտին: ԵԽ գրասենյակների ստեղծումը նաև տրամաբանական արդյունքն է ԵԽ Գլխավոր քարտուղարի կողմից նախաձեռնված ԵԽ ինստիտուցիոնալ բարեփոխումների գործընթացի, որի նպատակն է առավել արդյունավետ դարձնել թե՛ ԵԽ կառույցների գործունեությունը, և թե՛ ԵԽ ներկայությունը անդամ-երկրներում:


Կարեւորելով Հայաստան-Եվրոպայի Խորհուրդ համագործակցությունը և հաշվի առնելով որ ՀՀ-ԵԽ Գործողությունների ծրագրի և համագործակցության այլ միջոցառումների ու նախագծերի բանակցման և իրականացման գործում ԵԽ գրասենյակն ունենալու է զգալի դերակատարում` Հայաստանի Հանրապետության արտաքին գործերի նախարարությունը նպատակահարմար է համարում Երևանում ԵԽ գրասենյակի հիմնումը և դրա վերաբերյալ Փոխմըբռնման Հուշագրի ստորագրումը: 

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԵՎՐՈՊԱՅԻ ԽՈՐՀՐԴԻ ՄԻՋԵՎ ԵՐԵՎԱՆՈՒՄ ԵՎՐՈՊԱՅԻ ԽՈՐՀՐԴԻ ԳՐԱՍԵՆՅԱԿԻ ԵՎ ԴՐԱ ԻՐԱՎԱԿԱՆ ԿԱՐԳԱՎԻՃԱԿԻ ՄԱՍԻՆ» ՓՈԽԸՄԲՌՆՄԱՆ ՀՈՒՇԱԳՐԻ կնքման Առաջարկությանը համաձայնություն տալու մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Հ/հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն
	Կատարված փոփոխությանները

	1
	ՀՀ արդարադատության նախարարություն
01.12.2012թ.

N 7691-11
	«Հայաստանի Հանրապետության կառավարության և Եվրոպայի խորհրդի միջև Երևանում Եվրոպայի խորհրդի գրասենյակի և դրա իրավական կարգավիճակի մասին» փոխըմբռնման հուշագրի կնքման առաջարկությանը համաձայնություն տալու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն


	

	2
	ՀՀ Նախագահի աշխատակազմ
27.01.2012թ.

N Ղ-138
	1. Առաջարկվում է վերանայել Փոխըմբռնման հուշագրի նախագծի 2-րդ հոդվածի 5-րդ մասով նախատեսված հարկային արտոնությունների վերաբերյալ դրույթը, քանի որ հակառակ դեպքում կստացվի, որ Հայաստանի Հանրապետությունում ապրանքի կամ ծառայության ձեռքբերման դեպքում ՀՀ կառավարությունը պարտավորված կլինի դրանց արժեքի մեջ ներառված ակցիզային հարկերը կամ տուրքերը վերադարձնել կամ փոխհատուցել Եվրոպայի խորհրդի գրասենյակին:

2.  Փոխըմբռնման հուշագրի նախագծի 5-րդ հոդվածի 4-րդ մասում «Հայաստանի Հանրապետության կառավարության և Եվրոպայի խորհրդի միջև 2002 թվականի նոյեմբերի 5-ին կնքված «Երևանում Եվրոպայի խորհրդի տեղեկատվական գրասենյակի կարգավիճակի մասին» Փոխըմբռնման հուշագրին» բառերը առաջարկում ենք փոխարինել «2002 թվականի նոյեմբերի 5-ին Ստրասբուրգում ստորագրված «Հայաստանի Հանրապետության կառավարության և Եվրոպայի խորհրդի միջև Երևանում Եվրոպայի խորհրդի տեղեկատվական գրասենյակի կարգավիճակի մասին» փոխըմբռնման հուշագրին» բառերով` հիմք ընդունելով Հայաստանի Հանրապետության Նախագահի 2002 թվականի դեկտեմբերի 26-ի ՆՀ-1236-Ն հրամանագիրը: 
	1. Ընդունվել է 

2. Ընդունվել է
	1. Փոխըմբռնման հուշագրի նախագծի 2-րդ հոդվածի 5-րդ մասը հանվել է
2. Կատարվել է համապատասխան փոփոխություն


